                                               З  А  П  И  С  Н  И  К

од петтата на Советот на Општина Аеродром, одржана на 30.01.2026 година  со почеток во 12:30 часот, во просториите на Општина Аеродром
Присутни:
	
	16.Дејан Ристовски

	1. Елена Богатиновска
	17.Горан Костовски

	2. Иван Левковски
	18. Сања Несторовска Лазарова

	3. Антонио Петковски
	19. Михајло Димовски

	4. Сузана Павловска
	20. Слободанка Ќириќ

	5. Николче Златевски
	21.Миле Брцески

	6.Данче Стојановиќ
	22. Милутин Ристески

	7. Антонио Костадиновски
	23. Марина Кусакатска

	8. Жељко Грче
	24. Марјан Јовановски

	9.Мими Трајковска
	25. Даниел Самарџиски

	10.Бошко Петковски
	26.Марко Данилоски

	11.Деан Трифуновски
	27.Љупчо Марковски

	12. Олгица Бошнаковска

	13. Васе Канзуров

	14. Александра Петковска Николовска

	15. Бојан Ангеловски


	
Присутни се и претставници од Општинската администрација.
Претседателката на Совет Сузана Павловска, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советот и Советот може полноважно да одлучува.


Пред отварање расправа по дневниот ред, Претседателката отвори расправа по однос на Записникот од 4-та седница на Советот.

Претседателката го стави на гласање Записникот од 4-та седница
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека Записникот е усвоен


Претседателката отвори расправа по дневниот ред

За збор се јави советникот Михајло Димовски и напомена дека поднел барање за додавање на точка на дневен ред за Предлог заклучоци за преземање чекори за изнајдување на решение на проблемот со воздушно загадување во Општина Аеродром кое потекнува од Цементарница Титан Усје АД Скопје и напомена дека гледа одговор од Градоначалникот и промена на заклучоците. Советникот праша дали точката се однесува на неговите заклучоци или за заклучоците предложени од Градоначалникот.

Претседателката на Советот одговори дека во самото имаат поднесено дека бараат од Градоначалникот, Советот и соодветните сектори да го дадат потребниот придонес по точката и затоа Градоначалникот дава образложение дека го даваат потребниот придонес по точката. Претседателката напомена дека внимателно се разгледани заклучоците и оние кои што ги предлага Градоначалникот кои се во согласност со надлежностите и потребна е институционална поврзаност.Претседателката кажа дека во Град Скопје се добесеби едногласно овие заклучоци и како Општина која е под Град Скопје мора да се постапува согласно институциите.
Советничката Слободанка Ќириќ се јави за збор и напомена дека сака да предложи иницијатива за обезбедување на бесплатни менструални производи во основните училишта на територијата на Општина Аеродром.
Претседателката одговори дека можат да поднесат, но со оглед на фактот дека Градоначалникот не бил присутен и не може да се произнесе по однос на истата, даде предлог да оди на наредна седница за да може убаво да се разгледа.
Советникот Дејан Ристовски се јави за збор и напомена дека Градоначалникот има обврска да присуствува на седниците на Советот, а доколку не може треба да назначи лице кое треба да биде присутно на самиот Совет.
Претседателот одговори дека службите се сите присутни


Претседателката извести дека се доставени предлог точки за дополнување на дневниот ред

Од страна на  Градоначалник:

1. Предлог-одлука за овластување на Градоначалникот на Општина Аеродром за  преземање на активности со цел раскинување на Договори за поставување на урбана опрема
2. Предлог-одлука за разрешување на член во управниот одбор на ЈДГОА „Срничка“ на Општина Аеродром
3. Предлог-одлука за именување на членови во управниот одбор на ЈДГОА „Срничка“-претставник на Град Скопје
4. Предлог-одлука за давање на спонзорство на Фудбалски Клуб Победа 2012 Скопје преку отстапување на спортски објект-фудбалски терен на КП 97/10 КО Долно Лисиче
5. Предлог-заклучок за усвојување на Кварталниот извештај за извршување на Буџетот
6. Предлог-одлука за усвојување Извештај на централна пописна комисија, за извршен попис во Општина Аеродром со состојба на ден 31.12.2025 година.


И од страна на Советничката група на Левица
1. Предлог-заклучоци за преземање чекори за изнајдување на решение на проблемот со воздушно загадување во Општина Аеродром кое потекнува од Цементарница Титан Усје АД Скопје


Претседателот извести дека согласно член 142 од Деловникот за работа на Советот на Општина Аеродром предлог-заклучокот од страна како Претседател на Советот на Општина е доставен до Градоначалникот за давање на мислење.Од страна на службите Образложението од Градоначалникот е доставено за разгледување, како и предлог-заклучоци усогласени со заклучоците донесени од страна на Советот на Град Скопје во адаптирана форма согласно надлежноста.

Претседателката на Советот даде пауза како би можеле да се разгледаат предлозите од Градоначалникот.

По паузата за збор се јави Советникот Михајло Димовски и напомена дека поради
тоа што Предлог-заклучоците предложени од нивна страна не се усогласуваат со Предлог-заклучоците на Градоначалникот и не гледа никакво решавање на проблемот побара да се повлече точката од дневниот ред.
Претседателката одговори дека со оглед на тоа дека веќе имаат образложение и заклучоци од страна на Градоначалникот даде предлог оваа точка да остане на дневен ред, затоа што се донесуваат заклучоци усогласени со Градот Скопје кои ги покриваат надлежностите.
Советникот Михајло се јави за збор и напомена дека он како подносител на точката има право да ја повлече точката и напомена дека ако сакаат нова точка да стават на дневниот ред може да си поднесат и да се гласа по истата.
Претседателката даде пауза како би можеле да подготват нова дополнителна точка.

По паузата Претседателката извести дека се стигнати две дополнителни точки, една од  Советничката Група на Левица со архивски број 09-28/1 од 30.01.2026 година Предлог-заклучоци за преземање чекори за изнајдување на решение на проблемот со воздушно загадување на Општина Аеродром кое потекнува од Цементарница Титан Усје АД Скопје и од страна на Советничката група на ВМРО-ДПМНЕ со архивски број 09-29/1 од 30.01.2026 година Предлог-заклучоци за преземање чекори за изнајдување на решение на проблемот со воздушно загадување на Општина Аеродром кое потекнува од Цементарница Титан Усје АД Скопје.
Советникот Дејан Ристовски проедурално се јави за збор и напомена дека според член 182 Градоначалникот има право и должност да присуствува и учествува во работата на седницата на Советот.По член 183 Градоначалникот може да определи свои претставници за седниците на Советот и комисиите.Советникот напомена дека касно ги добиле дополнителните точки и дека немале време да ги разгледаат.
Претседателката напомена дека според член 61 секој член на Советот може на седницата да предложи дополнување на дневниот ред на седницата со определено прашање и итноста да ја образложи.Претседателката напомена дека Советот одлучува одделно за секој предлог и доколку е прифатен предлогот за симнување на некоја од предложените точки на дневниот ред не може да се бара нејзино повторно донесување. 


 
Бидејќи никој друг не се јави за збор беа ставени на гласање Предлозите за дополнување на дневниот ред со Предлог-одлука за овластување на Градоначалникот на Општина Аеродром за  преземање на активности со цел раскинување на Договори за поставување на урбана опрема.
Советникот Горан Костовски се јави за збор и побара да се образложи итноста на точката
Претставник од Општинската администрација ја образложи итноста на точката
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен


Предлог-одлука за разрешување на член во управниот одбор на ЈДГОА „Срничка“ на Општина Аеродром
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен


Предлог-одлука за именување на членови во управниот одбор на ЈДГОА „Срничка“-претставник на Град Скопје
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот  е усвоен


Предлог-одлука за давање на спонзорство на Фудбалски Клуб Победа 2012 Скопје преку отстапување на спортски објект-фудбалски терен на КП 97/10 КО Долно Лисиче
Советикот Дејан Ристовски побара да се образложи итноста на точката
Претставник од Општинската администрација ја образложи итноста
Советникот Дејан Ристовски напомена дека не се знае до кога е договорот, а се носи како итна точка на дневен ред.
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот  е усвоен

Предлог-заклучок за усвојување на Кварталниот извештај за извршување на Буџетот
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот  е усвоен

Предлог-одлука за усвојување Извештај на централна пописна комисија, за извршен попис во Општина Аеродром со состојба на ден 31.12.2025 година.
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот  е усвоен

Предлог за дополнување на дневниот ред со архивски број  09-28/1 од 30.01.2026 година доставен од страна на Советничка група Левица Предлог-заклучок за преземање чекори за изнајдување на решение на проблемот со воздушно загадување на Општина Аеродром кое потекнува од Цементарница Титан Усје АД Скопје.
Советникот Михајло Димовски се јави за збор и ја образложи итноста на точката.
Советникот Милутин Ристески се јави за збор и напомена дека предложени се две точки од две рзлични Советнички групи кои се слични по содржина, а се за важно прашање. Советникот напомена дека како Совет треба да се изнајде сила да се предложи една точк и сите да застанат позади тоа, исто така предложи да се повлечат и двата заклучоци и за наредна седница да се предложат едни единствени заклучоци.
Советникот Михајло се јави за реплика и напомена дека Предлог-заклучоците не се со слична содржина и напомена дека ако има договор да има заеднички заклучоци кои ќе ги опфати делот од неговите Предлог-заклучоци тогаш е согласен да имаат заеднички заклучоци.
Советникот Милутин Ристески се јави за контра реплика и напомена дека он не рекол дека заклучоците се исти, туку дека се слични и дека заради тоа дал предлог да се направат едни заеднички.
Советникот Михајло Димовски се јави за збор и кажа дека никаков проблем не е кој ги има поднесено.
Советникот Горан Костовски се јави за збор и предложи да се повлечат двете точки и на наредна седница да се стават заеднички заклучоци и да се викнат од иницијативата стоп за Усје да дадат свои предлози.
Претседателката напомена дека Градоначалникот разгледал и се консултирал со Град Скопје и сметаат дека ова е надлежност на Општината.
Советникот Михајло Димовски процедурално се јави за збор и побара поединечно гласање по однос на предлозите.
Советникот Николче Златевски се јави за збор и напомена дека по однос на Предлог-заклучокот доставен од Советничката група на Левица смета дека предолго се разговара за тема која веќе е апсолвирана, односно за ставови кои што се за сите прифатливи.Советникот кажа дека предлогот од Градоначалникот бил да се приклучат на заклучоците донесени од Градот Скопје каде што тие заклучоци едногласно се усвоени и смета дека нема потреба да се биде против овие заклучоци.
Претседателот на Совет напомена дека по барање на Советникот Михајло Димовски да има поединечно гласање  по однос на Предлог точката да оди на дневен ред.
Претставник од Општинската администрација поединечно ги читаше Советниците да гласаат по однос на Предлог-точката ЗА,ПРОТИВ или ВОЗДРЖАНИ со архивски број
 09-28/1 од 30.01.2026 година. 
По однос на точката гласаа 16 Советници Воздржани и 10 Советници За.Предлогот не се прифати.
Претседателот го стави на гласање Предлог-заклучокот за преземање чекори за изнајдување решение  за проблемот за воздушно загадување во Општина Аеродром кое потекнува од Цементарница Титан Усје АД Скопје со архивски број 09-29/1 од 30.01.2026 година. ГЛАСАА: ЗА – 20 советници         

Претседателката го стави на гласање дневниот ред со дополнувањето
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека дневниот ред за петтата седница е усвоен

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред, а пред точката советнички прашања
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека дневниот ред е усвоен

Се премина на точките од дневниот ред. 

1-ва точка - Предлог-програма за работа на советот на Општина Аеродром за период јануари-декември 2026 година
[bookmark: _Hlk216874779]ГЛАСАА: ЗА – 20 советници         ПРОТИВ –нема  ВОЗДРЖАНИ- нема
Се констатира дека  точката е усвоена

2-ра точка - Предлог-одлука за доделување еднократна парична помош на семејствата со новороденче на подрачјето на Општина Аеродром во 2026 година.
Советничката Марина Кусакатска се јави за збор и смета дека со одговорно и домаќинско управување на буџетските средтсва зголемувањето ќе било изводливо.
Советникот Дејан Ристовски се јави за збор и напомена дека поднеле амандман кој бил за износ од 10.000 денари кој бил одбиен и со тоа се покажало дека нема сенс за помагање.
Советникот Милутин Ристески се јави за збор и изрази жалење што ВМРО-ДПМНЕ како демохристијанска партија во своите идеолошки определби има залагање за поддршка на наталитетот на нацијата.Напомена дека треба да размислат на темата и да ја разгледаат можноста за зголемување на овие средства.
Советникот Николче Златевски се јави за реплика и во однос на оваа точка напомена дека за прв пат се вовеле инвитро ваучерите за разлика од некој што правел LGBT парди и напомена дека се грижат за наталитетот и даваат максимални напори и исто така кажа дека до крајот на мандатот нема да остане оваа сума.
Советникот Милутин ристески се јави за контра реплика и напомена дека не морало да покажат дека се и партија која дискриминира по основ на родовата определеност.
Советникот Васе Канзуров се јави за збор и потенцираше дека иницијатор е ВМРО-ДПМНЕ, тогашниот Градоначалник и една од првите Општини што го промовирала оваа потреба за сите млади брачни двојки.Советникот напомена да не се заборави дека нивни задачи како Совет се проблемите околу комуналните инфраструктури, хигиената и сл. Исто така Советникот напомена дека во Аеродром пред скоро време бил пуштен еден дел од училиштето Блаже Коневски кое исто така го решава проблемот со младите жители.Советникот по однос на грижата за населението кое се обидува да направи наследници на своето семејство напомена дека се грижат на начин кој сметаат како политичка партија дека е најсоодветно и таму се насочуваат средствата.
ГЛАСАА: ЗА – 26 советници         ПРОТИВ –нема  ВОЗДРЖАНИ- нема
Се констатира дека  точката е усвоена 

3-та точка- Предлог-одлука одобрување на дополнителни финансиски средства на основни училишта на територијата на Општина Аеродром.
Советникот Горан Костовски се јави за збор и напомена дека до него стигнале поплаки од родители на деца од Ѓорѓија Пулевски, Димитар Миладинов, Љубен Лапе дека на некои места училниците се ладни, има расипани парна или работи до 12 часот, има влага во неколку училни во училиштето Ѓорѓија Пулевски. Советникот праша дали Општината е запознаена со овие проблеми и дали планира да ги реши
Претставник од Општинската администрација даде одговор 
Советникот Марјан Јовановски се јави за збор и кажа дека го интересира дали овие средства се за  оваа година и за тековните сметки што ќе доаѓаат за комуналии или ќе се затвара некаков долг од претходната година.Советникот кажа дека Градоначалникот на некои од претходните Совети напоменал дека е усвоена новата методологија. Советникот праша дали таа методологија ќе ги подобри финансиските средства во основните училишта или ќе бидат и во полоша состојба.
Советникот Милутин Ристески се јави за збор и напомена дека неколку години наназат го поставувал прашањето колкав е долгот на основните училишта по основ на трошоците за комуналии за вода,струја и парно греење, напомена дека добил одговор кој што од секое училиште бил идентичен кој што не го одговарало прашањето. Советникот напомена дека му е жал што и ден денес не знаат дали училиштата должат и во однос на методологијата напомена дека верува дека е стапена на сила, но проблемот не бил надминат.Советникот кажа дека ова прашање нема да престане да го поставува се до оној момент додека Општината дава дополнителни средства наместо тоа да го прави Централната Власт преку средствата од дотациите за основните училишта и за градинките.
ГЛАСАА: ЗА – 26 советници         ПРОТИВ –нема  ВОЗДРЖАНИ- нема
Се констатира дека  точката е усвоена 

4-та точка-Предлог-одлука за давање согласност за примање на трајно користење на движни ствари од страна на Агенција за цивилно воздухопловство на Општина Аеродром
Советничката Сања Несторовска Лазарова се јави за збор и побара подетално образложение за која намена ќе бидат возилата, во кој сектор ќе бидат наменети и кој ќе ги користи.
Претставник од Општинската администрација даде одговор
Советникот Марко Данилоски се јави за збор и напомена дека претпоставува дека овие возила ќе ги користи Јавното Претпријатие и кажа дека треба да се даде објаснување кој сектор ќе ги управува овие возила, затоа што гласаат нешто што треба да знаат за каква намена ќе бидат истите.
Советничката Сања Несторовска Лазарова напомена дека смета дека кога нешто се купуа или нарачува треба да се знае и намената и наподема дека ако Општината ги прифаќа треба да знае и за што да ги користи и дали тие возила се во возна состојба.
Советникот Васе Канзуров се јави за збор и напомена дека надлежност на Советот е да одобри набавка на возилата, надлежност кој ќе ги вози тие возила има Градоначалникот.
Советникот Милутин Ристески се јави за збор и напомена дека надлежноста на Советот е да прима донации и да прима било што што ќе влезе во имотот на Општината и треба да се знае какви возила се примаат, дали тие возила се во возна состојба, колку километри имаат поминато, колкави би биле потенцијалните трошоци за сервис и сл. Советникот напомена дека надлежност на Советот е да се грижи за имотот на Општината и да не прима отпад од некои други институции кои што решиле дека заради зголемени трошоци за сервисирање тие возила веќе не им требале.
Советникот Васе Канзуров се јави за реплика и му се обрати на Советникот Милутин дека хипотетички ја нарекол донацијата отпад и напомена дека имале искуство како партија за отпад каде што се донирале тенкови од една соседна земја и биле заглавени со набавка на делови за тој отпад.
Советникот Марјан Јовановски се јави за збор и напомена дека немаат они против возилата и факт е дека им требаат службени возила, но напомена дека како зелена Општина нема да земат отпад и дека тие загадуваат 10 пати повеќе.Советникот кажа дека побарале некакви информации и треба да има објаснување за каков тип на возила станува збор.
Советникот Марко Данилоски се јави за збор и напомена дека во 2024 година он и Градоначалникот сегашен биле во еден Совет советници и од ваков разговор дека не е нивна надлежност и дека Градоначалникот одлучува, тогашниот Градоначалник Ивица Коневски добил донација и го вратиле од граница поради тоа што бил со интерпол потерница баран тој џип.Советникот напомена дека за да не дојде до таква ситуација овие прашања се отвараат и како Совет кој што ја гласа таа Одлука има право и обврска да знаат за што гласаат и какви возила се примаат.
Советникот Васе Канзуров се јави за реплика и во однос на џипот што бил набавен објасни дека тој џип во тоа време бил во судска постапка запленет и даден на Општина Аеродром и судот решил поинаку и истиот бил вратен назат.
Советникот Горан Костовски се јави за реплика на Советникот Васе Канзуров и напомена дека Советот е надлежен за надзор над Општината и над работењето на Општината и овие прашања се на место.
Советникот Васе Канзуров се јави за контра реплика и напомена дека се надлежни за надзорот и дека можат да побараат од Општината кој ги користи возилата, колку километри имаат поминато и кажа дека потребата ја дава Градоначалникот и он проценува кој ќе ги вози возилата.
Советникот Марјан Јованоски се јави за збор и напомена дека она што го потенцирал он е дека службите имаат потреба од превоз и кажа дека они не биле со ништо против, туку само побарале основни информации.
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

5-та точка од дневниот ред –Предлог-одлука за утврдување бесправен објект за кој може да се изврши вклопување во урбанистичко-планска документација (објект на КП 826 и КП 832/1 КО Кисела Вода 2)
Советникот Михајло Димовски се јави за збор и напомена дека бил да види што има изградено тој човек и дека на терасата имал пуштено уште 1м ѕид и изградил во дворот придружна просторија и таа просторија сакал да ја легализира и да ја внесе во стамбен простор.Советникот напомена дека дворовите околу зградите се сопственост на сите станари, а таму имало направено доградба кој во моментот кога ќе се легализирало човекот ќе може да го купи и земјиштето.Советникот кажа дека често го има ова каде што во дворовите се дигаат градби и само чекаат легализација.Исто така Советникот кажа дека нема проблем со градење на монтажни објекти и летниковци, но овој случај сега човекот има директ на финансиска помош и за разлика од куѓите смета дека треба да се направи разлика за легализации.
ГЛАСАА: ЗА – 20 советници         ПРОТИВ –6 советници               ВОЗДРЖАНИ- нема
Се констатира дека точката е усвоена.


6-та точка – Предлог-одлука за утврдување на бесправен објект за кој може да се изврши вклопување во урбанистичко-планска документација (објект бр.8, објект бр.9 и објект бр. 10 на КП 3815/3 КО Кисела Вода 2)
[bookmark: _Hlk186191743]ГЛАСАА: ЗА – 26 советници         ПРОТИВ –нема    ВОЗДРЖАНИ- нема
Се констатира дека точката е усвоена.


7-ма точка- Предлог-одлука за давање спонзорство на Друштво за спортски дејности Кошаркарски клуб МЗТ Скопје Аеродром АД Скопје за 2026 година.
Советничката Слободанка Ќириќ се јави за збор и напомена дека претходната седница кога бил разгледан буџетот го разгледувале и буџетот за спорт и напомена дека советниците од мнозинството го изгласале тој буџет, а во него јасно пишивало дека клубовите со седиште во Општина Аеродром ќе добијат средства и тоа било ставено во множина без никаква категоризација. Советничката напомена дека 3 години нема никаква субвенција за основните потреби за клубовите и напомена дека средствата се мали и дека имаат и други клубови конкурирано.Советничката ги повика од говорницата да ја претстават реалната слика околу спортот.
Градоначалникот се јави за збор и праша дали знаат која е разликата помеѓу МЗТ и другите клубови
Советничката Слободанка Ќириќ напомена дека не кажала ништо лошо против МЗТ и напротив кажала дека треба да се дадат средства.Советничката кажа дека работата е што останатите спортски клубови кои што го претставуваат Аеродром немаат шанса да добијат средства.
Градоначалникот напомена дека МЗТ е единствен спортски клуб каде што Општината е 100% сопственик и во ниту еден клуб Општината нема сопственост и дека МЗТ е нивна обврска како институција.Градоначалникот напомена дека работат на создавање на спортска инфраструктура која што во изминатите години не било посветено доволно внимание и напомена дека во моментов се гради спортска сала во Долно Лисиче, се гради спортска сала во рамки на војната академија кој ќе биде ставена на располагање на спортските клубови, има потпишан договор за проектирање и изградба на спортска сала позади фудбалската федерација на Македонија, како Општина прв пат е направена патека за скок во далечина, изграден е фитнес парк кој што е за сите граѓани, за прв пат после години го има најмодерниот отворен фудбалски терен со вештачка трева која е јавно приватно партнерство со спортски клуб кој што вложува и развива, а притоа Општината ја ставила сопствената инфраструктура.Градоначалникот замоли во иднина да зборат со факти
Советникот Марјан Јовановски се јави за збор и напомена дека Општината како акционер има обврска и да контролира тоа што работи клубот. Напомена дека средствата што ги има МЗТ се малку за да се очекуваат големи резултати и кажа дека му боде во учи 400.000 денари се ставени за младинските категории,а пишувало да се зголеми бројот на деца а се знае дека наплаќаат.Советникот кажа дека мора да се вложат средствата и праша зошто нема дополнителни средства во младинската екипа да се извадат квалитетни деца кои ќе ги црпат тие средства што ги дава Општината.
Советникот Васе Канзуров се јави за реплика и напомена дека не се сложува со советникот Марјан дека нема резултати и напомена дека има резултати во тоа колку е вложено и дека сумата треба да ја компарираат со некоја друга сума.
Советникот Марјан Јовановски се јави за контра реплика и напомена дека он напротив кажал дека и овие се добри резултати со толкав мал буџет и дека он замерката ја нашол во младинските школи.
Советникот Горан Костовски се јави за збор и кажа дека имало оглас за доделување на финансиска помош ,субвенции за спортски клубови во 2023 или 2024 година и до ден денес парите што аплицирале клубовите не ги добиле.
ГЛАСАА: ЗА – 26 советници         ПРОТИВ –нема     ВОЗДРЖАНИ- нема
Се констатира дека точката е усвоена.

Претседателката даде пауза од 10 минути


8-ма точка- Предлог-одлука за разрешување и именување на членови на Надзорниот одбор за контрола на материјално-финансиско работење на Јавното претпријатие за комунални дејности на општина Аеродром, Скопје ЈП
Советникот Дејан Ристовски се јави за збор и кажа дека членовите на Надзорниот одбор во Јавното претпријатие ги именува Советот на Општината и кажа дека во членот 1 на Одлуката нема никакво објаснување и причина зошто овие членови се разрешуваат.Советникот праша дали членовите што се разрешуваат не донеле извештај и не дале согласност за извештај и за годишна сметка па се разрешени, дали членовите сами си барале да се разрешат, дали не доаѓале на седница и сл.Советникот напомена дека треба да ги гласаат, а не знаат кои се тие луѓе и напомена дека немале CV.
Градоначалникот напомена дека мандатот на членовите на надзорниот престанал по нивно барање, членовите биле именувани од страна на Советот како вршител на должност членови согласно закон за јавни претпријатија на една од претходните седници имајќи предвид што во претходниот период биле распишани избори и немале можност да објават оглас за членови на управен и надзорен одбор на јавното претпријатие и од таа причина морале да изберат в.д членови кои што ги изграл Советот се со цел да нема застој во работата на Јавното претпријатие, а веднаш по избор на членови , односно вршител на должност членови на управен и надзорен одбор било отпочнато постапка за распишување на оглас за избор на членови со мандат.Градоначалникот напомена дека јавниот оглас бил јавно објавен , имало формирана комисија на Општина Аеродром согласно одредбите од закон за јавните претпријатија каде што ја спровела постапката за селекција.Градоначалникот кажа дека комисијата имала членови од одделението за човечки ресурси, член од одделението кој што е надлежен за работата на јавното претпријатие и член од редот на Општинската администрација, каде што направиле селекција и врз основа на таа селекција предложиле на Советот да ги избере тие членови.Градоначалникот напомена дека за сите членови има во извештајот кратки основни податоци во однос на работното искуство и тие биле доставени до Советниците.
Советникот Дејан Ристовски побара електронски да му се достават CV од луѓето.
ГЛАСАА: ЗА – 16 советници         ПРОТИВ – 6 советници               ВОЗДРЖАНИ- нема
Се констатира дека точката е усвоена.

9-та точка- Предлог-одлука за разрешување и именување на членови на Управниот одбор на Јавно претпријатие за комунални дејности на општина Аеродром, Скопје ЈП 
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

10-та точка- Предлог-програма за дополнување на Програмата за планирани активности од областа на социјалната заштита и заштита на децата во Општина Аеродром за 2026 година.
Советникот Марко Данилоски се јави за збор и апелираше да не остане ова само на хартија на обезбедени средств и да не постапи понатака, упати апел во скоро време да се започне постапка за формирање на младинскиот совет и како Општина да ги слушнат предлозите на младите и заедно да ги креираат проектите кои се од нивно барање.
Градоначалникот испрати отворена покана до сите Советници заедно да учествуваат во овој процес и заедно да го реализираат овој дел од програмата.
ГЛАСАА: ЗА – 26 советници         ПРОТИВ –нема   ВОЗДРЖАНИ- нема
Се констатира дека точката е усвоена.

11-та точка-Предлог-програма за дополнување на програмата за планирани активности од областа на образованието во Општина Аеродром за 2026 година
Советникот Марјан Јовановски се јави за збор и се заблагодари на Градоначалникот и на Советот кои што ги прифатиле двата амандмани и се надева дека понатака нема да има потреба да се обезбедуваат средства од буџетот на Општината колку и да е должност на Општината да ги покрива основните училишта дека со новата методологија што е најавена ќе бидат обезбедени да функционираат безпрекорно училиштата.
ГЛАСАА: ЗА –25 советници         ПРОТИВ –нема     ВОЗДРЖАНИ- нема
Се констатира дека точката е усвоена.


12-та точка-Предлог-одлука заприфаќање на Иницијатива за изработка на Урбанистички проект вон опфат на урбанистички план со намена Г3.1- Индустриски сервиси,сервиси за одржување на моторни возила, сервис за ремонт на шински возила,сервиси за земјоделска и градежна механизација на дел од КП 1250 КО Долно Лисиче-Вон Град Општина Аеродром
Советникот Дејан Ристовски напомена дека оваа одлука е проблематична од два апекти кои им штетеле на граѓаните.Првиот аспект Советникот напомена дека е делумно немање на инфраструктура каде што се пренаменува земјоделско земјиште во градежно во Општина каде што на таа улица нема проширување, нема подобрување на услови на сообраќајни решенија, нема добар водовод и сега се ставаат други објекти кои ќе влијаат на влошувањето на квалитетот на живот на жителите.Советникот напомена дека со овој објект без инфраструктуразначи дека Долно Лисиче ќе нема доволен притисок и дека ќе се створи метеж.Вториот аспект кој го спомна Советникот е очигледното удоволување на приватниот сектор, со оваа пренамена Општината никако не им помага граќаните кои гравитираат на тој дел, туку му помага на инвеститорот.Советникот се изјасни дека ќе гласа против оваа Одлука, бидејќи нема никакво добро за останатите граѓани.
Градоначалникот се јави за збор и напомена дека во Долно Лисиче постои индустрискаа зона кој постоела со години и функционира како таква.Градоначалникот кажа дека во Долно Лисиче се правиеден огромен зафат за промена на водоводната мрежа и се очекува многу скоро да биде пуштена каде што ќе се реши проблемот за водоснабдување во Долно Лисиче.Градоначалникот објасни дека оваа урбанизација нема врска со водоводната мрежа во Долно Лисиче и дека е сосема различно и индустриската вода не користи вода која е наменета за жителите на Долно Лисиче и во однос на промената од земјоделска во градежно земјиште Градоначалникот кажа дека тоа е законска процедура и има право сопственикот да го побара од Општината тоа.Градоначалникот праша дали  не сметаат дека како Општина не треба да се создаваат услови да некој са може да инвестира и кога ќе се излезе од матрицата на социјализнот и комунизам.Градоначалникот смета дека различно од нив и напомена дека треба да го поттикнуваат приватниот сектор на инвестира.
Советникот Дејан Ристовски се јави за реплика и напомена дека прво пренаменуваат, а потоа прават услови за индустриска зона.Советникот праша кога Градоначалникот последен пат поминал помеѓу Горно и Долно Лисиче каде што уште немало иницијатива за пренаменување на регионален пат во локален.Советникот кажа дека во шпицот кога се враќале луѓето од работа сега ќе има уште поголема гужва кога ќе се вклучат и шлеперите за достава на роба.
Градоначалникот во однос на условите одговори дека многу добро му се познати, бидејќи живее во тој дел од Општината каде што секојдневно поминува таму и прават се што можат како Општина да ги подобрат тие улови.
Советникот Михајло Димовски се јави за збор и кажа дека таму нема индустриска зона и дека таму има според гуп не зонско земјиште.Советникот напомена дека мора да се направи прво индустриска зона ако се сака да се развива индустријата треба да се направи поврзување со автопатот и со железничката

ГЛАСАА: ЗА – 16 советници         ПРОТИВ –6 советници     ВОЗДРЖАНИ- нема
Се констатира дека точката е усвоена.

13-та точка-Предлог-одлука за прифаќање на Иницијатива за изработка на Урбанистички  проект вон опфат на урбанистички план за изградба на објект со намена Г3.2-сервис за машини на дел од КП 2832/2 КО Горно Лисиче вон град -Општина Аеродром
Советникот Михајло Димовски се јави за збор и напомена дека не само што не се против отварање посебно на какви било производствени идустриски капацитети, сосема го поддржуваат и единствено нешто за што се против се з ваквото хаотично правење на една индустриска зона без никаков план.Советникот напомена дека од Советниците кажал дека „сите ли ќе чуваме крави“ и Советникот кажа дека нема никаков срам да се занимаваш со земјоделие или да чуваш крави.
Градоначалникот праша дали го поддржуваат или не го поддржуваат
Советникот Михајло Димовски кажа дека бесцелно е понатаму да се збори и дека ќе одговори писмено 
Градоначалникот праша дали од негово лично лиме ќе одговори или од Советничката група на Левица.
Советникот Васе Канзуров се јави за реплика на Советникот Михајло и кажа дека не треба да се чуваат крави во задруга и дека треба да си чува секој посебно ,а Левицата ги донела сите крави во загуба и никој не работел.
Советникот Михајло Димовски напомена дека Советникот Васе ги врти зборовите и дека бил на база на исмевање
Советникот Горан Костовски напомена дека овие две точки го потсетуваат на стар Аеродром како се градел и 15 години откако е изграден стар Аеродром со еден тон згради едни до други и еве до каде довело тоа.
ГЛАСАА: ЗА – 16 советници         ПРОТИВ –6 советници     ВОЗДРЖАНИ- нема
Се констатира дека точката е усвоена.

14-та точка-Предлог-одлука за ослободување од плаќање надоместоци за уредување на градежно земјиште за млади по барање бр.09-438/1 од 09.12.2025 година
ГЛАСАА: ЗА – 26 советници         ПРОТИВ –нема  ВОЗДРЖАНИ- нема
Се констатира дека точката е усвоена.

15-та точка-Предлог-одлука за измена на одлуката за именување на член на Училишниот одбор на ООУ „Ѓорѓија Пулевски“
Претставник од надлешната Комисија се произнесе и образложи дека од техничка грашка е измената во однос на презимето
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.


16та-точка-Предлог-одлука за овластување на Градоначалникот на Општина Аеродром за преземање на активности со цел раскинување на Договори за поставување на урбана опрема
Градоначалникот се јави за збор и објасни дека станува збор за договори кои што Општината ги склучила во минатото до 2019-2020 година договори за поставување на урбана опрема и договори за издавање на локации за спортски објекти, односно издавање на спортски објекти под закуп кои што се склучени на неопределено време и како Општина била отпочната постапка во однос на раскинување на тие договори имајќи предвид дека имаат препорака од државниот завод за ревизија  да се спроведе таа постапка, односно да се усогласат одредбите на договорите согласно законската регулатива.Градоначалникот напомена дека во текот на постапката се утврдила потребата дека Градоначалникот потребно е да биде овластен од страна на Советот за да ја спроведе оваапостапка имајќи предвид дека за склучување на договорите Советот тогаш дал овластување на Општината за да може да ги склучи договорите.
Советникот Милутин Ристески се јави за збор и напомена дека она што му поминало во очи и што сакал да го апелира  е дека дел од договорите кои што се наведени во самата Одлука се однесувале на разноразни сендвичари, трафики и сл кои што се поставени покрај булеварите и напомена дека верува бидејќи имало забелешки од ревизија дека имало потреба тие договори да се раскинат заради неусогласување со законската регилатива.Советникот апелираше дека од тие бизниси нивните семејста живееле и напомена да се размисли во насока да им се понуди на тие луѓе некои алтернативни локации каде би можеле да ги преселат тие објекти.
Советникот Марко Данилоски се јави за збор и праша дали е во план со итиве луѓе да се склучат нови договори врз основа на забелешките која ги дала ревизијата или ќе следува нивно трајно раскинување и подоцна рушење на тие трафики.
Градоначалникот одговори дека во однос на повторно издавање под закуп ќе треба да се усогласат со Градот Скопје имајќи предвид ека Градот Скопје ја носи програмата за поставување на урбана опрема и доколку Советот на Градот Скопје изгласа дека тие локации ќе може да има повторно поставено урбана опрема они ќе можат повторно да ги огласат на јавен повик . Градоначалникот кажа дека земен е во предвид и социјалниот аспект и кажа дека некои од нив не ни функционирале и повеќе месеци не плаќале закупнина кон Општината и поради тоа почнале да ги раскинуваат. Исто така Градоначалникот напомена дека смета дека ќе направат позитивен чекор и од аспект на Општината и од аспект на воведување на ред.
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

17-та точка-Предлог-одлука за разрешување на член во управниот одбор на ЈДГОА „Срничка“ на Општина Аеродром
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

18-та точка-Предлог-одлука за именување на членови во управниот одбор на ГДГОА „Срничка“-претставник на Град Скопје
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

19-та точка-Предлог-одлука за давање на спонзорство на Фудбалски Клуб Победа 2012 Скопје преку отстапување на спортски објект-фудбалски терен на КП 97/10 КО Долно Лисиче 
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека точката е усвоена

20та- точка-Заклучок за усвојување на Кварталниот извештај за извршување на Буџетот
Советникот Милутин Ристески се јави за збор и смета дека ваква точка не треба да биде ставена како дополнителна точка на еден саат пред седницата и апелираше во иднина Кварталните извештаи да се доставуваат како редовни точки.
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

21ва-точка-Предлог-одлука за усвојување на Извештај на централна пописна комисија, за извршен попис во Општина Аеродром со состојба на ден 31.12.2025 година
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.


22ра-точка-Предлог-заклучоци за преземање чекори за изнајдување на решение на проблемот со воздушно загадување во Општина Аеродром кое потекнува од Цементарница Титан Усје АД Скопје
ГЛАСАА: ЗА – 26 советници         ПРОТИВ –нема     ВОЗДРЖАНИ- нема
Се констатира дека точката е усвоена.

23та-точка-Советнички прашања
 -Советникот Горан Костовски постави неколку советнички прашања
1.Кај потегот покрај паркинзите кај Авној 90,80, кај Јане Сандански покрај паркинзите со години стојат гранки и суви лисја.Кога се планира да се отстранат тие лисја и гранки, бидејќи на секои 30м има по еден куп.
2.Претходниот буџет 2024 имаше Амандман што се прифати за набавка на дрон за мониторинг на потенцијални загадувачи, да го користи службата за комунални и инспекциски работи. Што се случува со таа набавка на дрон.
3. Дали знае Општината дека Јавното Претпријатие Градски паркинг ги дискриминира жителите на Аеродром во смисла со тоа што доколку работите во фирма во Ѓорче Петров и  имате службено возило и за да закупите паркинг простор, да имате можност да паркирате во зона Д се наплаќа 3.000 денари годишно, а доколку сте жител на Аеродром со фирма во Аеродром Јавното Претпријатие паркинг Скопје наплаќа 12.000 денари. Дали Општината е запознаена со тој проблем и дали планира да реагира до Град Скопје.

-Советникот Милутин Ристески постави неколку прашања
Прашање поврзано со потенцијална корупција во Општина Аеродром за скандалот кој што СДСМ го обеледони преку својот антикорупциски тим пред две недели, каде што имавме случај на една иста градежна компанија во Општините на територија на Државата да добие 51 јавна набавка за разноразни градежни работи.Од тие 51 набавка вредни вкупно 16.000.000 евра, 22 јавни набавки во вредност од околу 11.000.000 евра се доделени од страна на Општина Аеродром. СДСМ ја повика финансиската полиција, Државната комисија за спречување на корупција и Јавното обвинителство да превземат мерки во однос на овој случај кој што ќе ги испитаат овие сомнежи кои што потребни се овластувања на ограни кои што е занимаваат со истраги за да може да се утврди дали оваа фирма е фаворизирана во постапките за јавни набавки.Она што мене ме интересира е дали до сега финансиската полиција, Државната комисија за спречување на корупција или Јавното обвинителство побарало било какви документи од Општина Аеродром поврзани со овие 22 јавни набавки.
2.Се рботи за улиза Милан Зечер која што 4 месеци има погрешно изведена атмосферска канализација веднаш до зграда 26 на ул Руди Чајавец каде што се прави вештачко езеро. Исто така имаше и бандера позади Владимир Комаров бр 36 која што беше при изведба на паркингот бутната и сеуште не е направена и исто така има песок кој што зафаќа две паркинг места  на Руди Чајавец 12. Прашувам кога се планира овие недостатоци да се отстранат.
3.Кога ќе бидат исплатени финансиските средтсва за избирачките одбори за последните локални избори.

-Советничката Сања Несторовска Лазарова постави неколку советнички прашања
1.За куќата што е кај Железничка, подетално да се даде објаснување и дали имате приметено дека има направено депонија со душеци каде што чежат бездомни кучиња. Дали Општината планира да превземе нешто околу тој објект
2.Имаше Предлог-одлука за Општинска соработка помеѓу Град Скопје, Општина Центар и Општина Аеродром за паркот зелен пак ќе никне, дека ќе се прави пожарна. Каде затаи постапката.
3.До каде е сообраќајното решение за ул. Симеон Кавракиров, таа улица нема пешачки и тротоарите се за никаде. До каде е проектот, дали воопшто има проект.
4.Улицата пред Блаже Коневски направени се два ископа и дали во иднина ќе се санираат
5.Дали Општината може да направи соработка со Град Скопје, делот каде што е од Црквата кај ѓелезничка до блок тој потег нема доволно осветлување од канделабрите што се наоѓаат во средината на булеварот. Дали може да се побара нешто од Град Скопје да се осветли тој дел.
6.Во Острово на паркинзите има еден тон хаварисани возила, дали и кога планира Општината да ги тргне.
7.Дали инспекторите за животна средина излагаат на терен и дали имате видено дека позади железничка станица кај пајак службата има еден тон паркирани возила во работно време секојдневно се паркираат на зелена површина.
8.На Анастас Митрев постојано има паркирано возила на самата улица и на тротоарите, дали може Општината да постави безбедносни столбчиња.
Претставник од Општинската администрација даде одговор околу куќата во Мичурин дека е почната инспекциска постапка и сопственикот ќе биде задолжен да си ја исчисти.
Советничката Сања Несторовска Лазарова праша како да се спречи понатака да не станува поголема депонија, дали може сопственикот да го загради тој објект.

-Советникот Марјан Јовановски постави неколку советнички прашања
1.Од областа на образованието, Јубилејни награди дали исплаќа и зошто не исплаќа Општината веќе подолго време и што планира на таа тема, бидејќи со колективниот договор се обврзани да се исплаќаат средтсва.
2.Вангел Тодоровски улицата од кај Поликлиника, кружниот тек према Стокомак, жителите кои живеат таму се вознемирени од неконтролирано свирење од автомобили и на улицата кај Жито што беше карши Руди Чајавец ги оставаат возилата  и од едната и од другата страна и настанува проблем и луѓето не можат да се разминат.Долги години наназат барано е од МВР и од Општина да се санкционира и да има сообраќајна полиција. Надлежноста на Општината е да интервенира во тој дел и дали може Општината овој проблем да го реши.
3.Кај улица Коста Новаковиќ пред Верона пицеријата е планирано пешачка патека, меѓутоа раскопано стои неколку години. Доколку може Општината да интервенира со пешачка патека и кога би го направила тоа.
4.Околу загадувањето оваа година е интензивен тој дел од Острово до 13 Ноември, Три Бисери. Дали може да се заложи Општината со Гази Баба со Скопје да го реши тој проблем.

-Советникот Дејан Ристовски постави неколку советнички прашања
1.За ѓубрето кај Џевахир, жителите од тој дел се жалат на неподнослива ареа од самите контејнери и прашуваат дали може да се направи некакво вондредно собирање на тоа ѓубре, бидејќи многу брзо се полнат контејнерите.
2.Од жителите кои живеат карши зградите нови пред Џевахир улицата 16,15 има објект кој го стеснува патот и се прави гужва сабајле и на враќање од работа. Што се случува со тој објект, луѓето се иселени од таму, а не се превземени никакви акции за дислоцирање.
3.Жалби од жителит на Аеродром позади Тренд и покрај тоа што е воведено зонско паркирање има премногу паркирања на теретни возила и дали може Општина Аеродром во соработка со јавни паркинзи на тој дел да воведе малку поголема контрола.
4.Проструи една информација дека парите за мултифункционалниот културен центар биле сопрени за оваа година, па сакам да ми дадат информација дали е тоа вистина.
5.За зимзоленд зошто толку многу и требаше на Општината време да се затвори и за тоа време зимзоленд работеше без никакви проблеми и можеше да се случи било што. Зошто требаше толку време да се затвори.
6.Поднесовме Иницијатива за меѓуопштинска соработка со Град Скопје за рушење на дивоградби преку јавното комунално претпријатие од Град Скопје и ми беше одговорено дека Иницијативата е препратена во Град Скопје, па ме интересира зошто е препратена.
7.За канти за џебен отпад во потегот на Ново Лисиче, Асном кај зградите 118 во паркот внатре, 4 години таму постојат 3 канти од кои две се без дно.Одговорено ми беше дека се заменуваат согласно распоредот и средствата кој ги има.Ги замолувам од Јавното комунално претпријатие распоредот да го стават погоре.

-Советничката Марина Кусакатска постави неколку советнички прашања
1.До каде е заглавено воведувањето на зонското паркирање во Ново Лисиче и Реонски
2.Паркот Радост, граѓаните прашуваат кога ќе биде звршен и ставен во функција. Да се одговори кој е одговорен за ова доцнење и колку пари се потрошени.

-Советникот Миле Брцески постави две советнички прашања
1.Прашање во врска со основното училиште Блаже Коневски во новата зграда нема смарт табли има само две класични зелени табли и прашањето ми е дали Општината за понатаму планира да стави смарт табли и прожектори.
2.Во врска со состојбата во паркот Јане Сандански секојдневно се крадат и недостасуваат плочки од пешачките патеки во паркот. Дали Општината е запознаена со овој проблем и дали ќе изврши увид на терен од страна на надлежните служби.

-Советникот Марко Данилоски постави неколку советнички прашања
1.Околу просторот кај Џевахир,овој потег е јавна површина, се однесува на делот кај касарната спроти џевахир и таму е депонија, тоа се должи како причина од контејнерите кои се недоволни за толкав простор.Пред седницата добив поплака дека се доцни со собирање на отпадот во руралните делови на Општината.Дали Општината и Јавното комунално Претпријатие овој јавен простор може да го расчисти и кога планира тоа да го направи и дали Градоначалникот ќе си земе за обврска заедно со Градот Скопје ги обноват контејнерите кои што се околу тој простор кај Џевахир.
2.Прашање кое е продолжеток на прашањето од претходната седница за паркингот зад Бисер, дали таа изведба е воопшто и квалитетна, бидејќи распука бетонот и асфалтот. Дали Општината преку овие надзорни фирми кои што извршуваат на овој проект е известена за овие проблеми кои што се изведуваат, дали има некој што ќе понесе одговорност за оваа работа и зошто се доцни со изведбата на овој паркинг.

-Советничката Слободанка Ќириќ постави неколку советнички прашања
1.Прашање што се однесува за градинката Буба Мара клон пчелка 1, тие имаат побарано клими од агенција за странски инвестиции и климите им се одобрени, но сеуште не им се добиени.Родителите прашуваат дали воопшто ќе ги добијат
2.Прашање кое се однесува за проектот за градинката Буба Мара кој што е ставен во буџетот, дали имате во план да направите менза заради тоа што децата моментално јадат, играат и спијат во исти простор.
3.Локациски е позади Црквата кај што е во Реонски центар, знам дека е приватен простор, но ќе мора Општината да ги опомене. Има куќарка за кучиња и кучиња кои ги има многу, суви дрвја и ѓубре на сите страни.
4.Позади алфите во Населба Лисиче карши трговскиот центар има објект кој што претставува потенцијална опасност,има штаб на ВМРО и ако може институциите да реагираат

-Советникот Михајло Димовски постави неколку прашања
1.Паркингот кај кула 40 во Ново Лисиче е комплетно руиниран од водовод и мора на некој начин да се санира.
2. Во кула 39 кај Ново Лисиче имаше железна конструкција на еден кафич што проба да гради на нелегален начин, но инспекторите го спречија со градење, а железната конструкција останата е веќе 3 години. Што е пречката комплетно да се острани железната конструкција.
3.Монтажниот паркинг во Ново Лисиче на Асном по целиот монтажен паркинг има хаварисани возила и го користат тоа како гаража.Кога е најбрзиот рок кога ќе може инспекторката да посети таму. Зошто не се остранети хаварисаните возила.
4.Со воведувањето на зонското паркирање во Реонски центар, почнаа сите што паркираа таму службени возила да се префрлаат во Ново Лисиче.Која е временската рамка како се планира ова да се реши, посебно со воспоставување на зонско паркирање во Ново Лисиче.




Дневниот ред беше исцрпен и со тоа заврши 5-та седница на Советот на Општина Аеродром.

